
ஶ்ரீமங்க³ளசண்டி³காஸ்தோத்ரம் அத²வா
மங்க³ளாகௌ³ரீஸ்தோத்ரம்

ௐ ஹ்ரீம் ஶ்ரீம் க்லீம் ஸர்வபூஜ்யே தே³வீ மங்க³ளசண்டி³கே ।
ஐம் க்ரூம் ப²ட் ஸ்வாஹேத்யேவம் சாப்யேகவிந்ஶாக்ஷரோ மநு: ॥ 1॥
பூஜ்ய: கல்பதருஶ்சைவ ப⁴க்தாநாம் ஸர்வகாமத:³ ।
த³ஶலக்ஷஜபேநைவ மந்த்ரஸித்³தி⁴ர்ப⁴வேந்ந்ரு’ணாம் ॥ 2॥
மந்த்ரஸித்³தி⁴ர்ப⁴வேத்³ யஸ்ய ஸ விஷ்ணு:ஸர்வகாமத:³ ।
த்⁴யாநஞ்ச ஶ்ரூயதாம் ப்³ரஹ்மந் வேதோ³க்தம் ஸர்வ ஸம்மதம் ॥ 3॥
தே³வீம் ஷோட³ஶவர்ஷீயாம் ரம்யாம் ஸுஸ்தி²ரயௌவநாம் ।
ஸர்வரூபகு³ணாட்⁴யாஞ்ச கோமலாங்கீ³ம் மநோஹராம் ॥ 4॥
ஶ்வேதசம்பகவர்ணாபா⁴ம் சந்த்³ரகோடிஸமப்ரபா⁴ம் ।
வஹ்நிஶுத்³தா⁴ம்ஶுகாதா⁴நாம் ரத்நபூ⁴ஷணபூ⁴ஷிதாம் ॥ 5॥
பி³ப்⁴ரதீம் கப³ரீபா⁴ரம் மல்லிகாமால்யபூ⁴ஷிதம் ।
பி³ம்போ³ஷ்டீம் ஸுத³தீம் ஶுத்³தா⁴ம் ஶரத்பத்³மநிபா⁴நநாம் ॥ 6॥
ஈஷத்³தா⁴ஸ்யப்ரஸந்நாஸ்யாம் ஸுநீலோல்பலலோசநாம் ।
ஜக³த்³தா⁴த்ரீஞ்ச தா³த்ரீஞ்ச ஸர்வேப்⁴ய:ஸர்வஸம்பதா³ம் ॥ 7॥
ஸம்ஸாரஸாக³ரே கோ⁴ரே பீதருபாம் வராம் ப⁴ஜே ॥ 8॥
தே³வ்யாஶ்ச த்⁴யாநமித்யேவம் ஸ்தவநம் ஶ்ரூயதாம் முநே ।
ப்ரயத:ஸங்கடக்³ரஸ்தோ யேந துஷ்டாவ ஶங்கர: ॥ 9॥

॥ ஶங்கர உவாச ॥
ரக்ஷ ரக்ஷ ஜக³ந்மாதர்தே³வி மங்க³ளசண்டி³கே ।
ஸம்ஹர்த்ரீ(ஸம்ஹர்த்ரி) விபதா³ம் ராஶேர்ஹர்ஷமங்க³ளகாரிகே ॥ 10॥
ஹர்ஷமங்க³ளத³க்ஷே ச ஹர்ஷமங்க³ளசண்டி³கே ।
ஶுபே⁴ மங்க³ளத³க்ஷே ச ஶுப⁴மங்க³ளசண்டி³கே ॥ 11॥

மங்க³ளே மங்க³ளார்ஹே ச ஸர்வமங்க³ளமங்க³ளே ।
ஸதாம் மங்க³ளதே³ தே³வி ஸர்வேஷாம் மங்க³ளாலயே ॥ 12॥
பூஜ்யா மங்க³ளவாரே ச மங்க³ளாபீ⁴ஷ்டதை³வதே ।
பூஜ்யே மங்க³ளபூ⁴பஸ்ய மநுவம்ஶஸ்ய ஸந்ததம் ॥ 13॥
மங்க³ளாதி⁴ஷ்டா²த்ரு’தே³வி மங்க³ளாநாம் ச மங்க³ளே ।
ஸம்ஸார மங்க³ளாதா⁴ரே மோக்ஷமங்க³ளதா³யிநி ॥ 14॥
ஸாரே ச மங்க³ளாதா⁴ரே பாரேத்வம் ஸர்வகர்மணாம் ।
ப்ரதிமங்க³ளவாரே ச பூஜ்யே த்வம் மங்க³ளப்ரதே³ ॥ 15॥
ஸ்தோத்ரேணாநேந ஶம்பு⁴ஶ்ச ஸ்துத்வா மங்க³ளசண்டி³காம் ।
ப்ரதிமங்க³ளவாரே ச பூஜாம் க்ரு’த்வாக³த: ஶிவ: ॥ 16॥
தே³வ்யாஶ்ச மங்க³ளஸ்தோத்ரம் ய: ஶ‍்ரு’ணோதி ஸமாஹித: ।
தந்மங்க³ளம் ப⁴வேச்ச²ஶ்வந்ந ப⁴வேத் தத³மங்க³ளம் ॥ 17॥
ப்ரத²மே பூஜிதா தே³வீ ஶம்பு⁴நா ஸர்வமங்க³ளா ।
த்³விதீயே பூஜிதா தே³வீ மங்க³ளேந க்³ரஹேண ச ॥ 18॥
த்ரு’தீயே பூஜிதா ப⁴த்³ரா மங்க³ளேந ந்ரு’பேண ச ।
சதுர்தே² மங்க³ளே வாரே ஸுந்த³ரீபி⁴ஶ்ச பூஜிதா ।
பஞ்சமே மங்க³ளாகாங்க்ஷைர்நரைர்மங்க³ளசண்டி³கா ॥ 19॥
பூஜிதா ப்ரதிவிஶ்வேஷு விஶ்வேஶை: பூஜிதா ஸதா³ ।
தத:ஸர்வத்ர ஸம்பூஜ்ய ஸா ப³பூ⁴வ ஸுரேஶ்வரீ ॥ 20॥
தே³வாதி³பி⁴ஶ்ச முநிபி⁴ர்மநுபி⁴ர்மாநவைர்முநே ।
தே³வ்யாஶ்ச மங்க³ளஸ்தோத்ரம் ய: ஶ‍்ரு’ணோதி ஸமாஹித: ॥ 21॥
தந்மங்க³ளம் ப⁴வேச்ச²ஶ்வந்ந ப⁴வேத்தத³மங்க³ளம் ।
வர்த்³த⁴ந்தே தத்புத்ரபௌத்ரா மங்க³ளம் ச தி³நே தி³நே ॥ 22॥
॥ இதி ஶ்ரீ ப்³ரஹ்மவைவர்தே த்³விதீயே ப்ரக்ரு’திக²ண்டே³
நாரத³ நாராயணஸம்வாதே³ மங்க³ளோபாகா²நே தத்ஸ்தோத்ராதி³கத²நம் நாம
சதுஶ்சத்வாரிம்ஶத்தமோऽத்⁴யாயே மங்க³ளசண்டி³கா ஸ்தோத்ரம் ஸம்பூர்ணம் ॥

